
Cyfansoddiad:Cynhyrchwyr

Yr ymgeisydd yw’r unig gwmni sy’'n cynhyrchu “Halen Mén’ yn yr ardal a ddiffinnir. Fodd
bynnag, mae’r ymgeisydd yn cydnabod y byddai unrhyw gynhyrchwr arall yn yr ardal a
ddiffinnir &'r hawl i gynhyrchu’r cynnyrch yn unol &'r manylebau a’r goblygiadau a osodir
gan y fframwaith rheoleiddiol.

Math o Gynnyrch

Dosbarth Grivp 1:8 Cynhyrchion Atodiad | eraill (rhywogaethau ac
ati)

Manyleb

(crynodeb o’r gofynion dan Erthygl 4(2) Rheoliad (CE) Rhif 510/2006)
Enw: Halen Mén

Disgrifiad

Halen Mén yw’r enw a roddir ar haenau halen a gaiff eu cynaeafu yn y Fenai, Ynys Mén,
Gogledd Cymru. Haenau crisialog, gwyn, fflat, meddal yw’r rhain.

Maent yn cynnwys mwy na 30 o elfennau hybrin ac nid ydynt yn cynnwys ychwanegion.
Nid yw’r haenau halen yn fwy na 2 gentimedr ar draws adeg eu graddio.

Cynnwys mwynol Halen M6én sydd wrth wraidd y ffaith fod ymddangosiad, ansawdd, blas a
theimlad yr halen yn y geg yn nodedig o wahanol.

Mae gan yr halen flas hallt cryf ac ansawdd crensiog sy’n deillio o’'r calsiwm a’r
magnesiwm a geir yn naturiol ac a adewir ar 6l y broses rinsio unigryw.


http://www.halenmon.com/

Y broses rinsio hon sy’n rhoi i Halen Mon ei liw gwyn a’i flas pur, heb unrhyw chwerwder —
sef rhywbeth a all ddigwydd os ceir gormod o galsiwm.

Mae nodweddion unigryw Halen Mén yn deillio o’r deunyddiau crai —y dwr mor pur a’r dull
o grisialu a rinsio’r halen. Halen mér heb ychwanegion ynddo yw Halen Mén, ac mae’n
cynnwys y mwynau a’r elfennau hybrin canlynol sydd i'w cael yn naturiol:

Cyfansoddiad

Sodiwm Clorid Mwy na 90% yn Ol pwysau

Dwr Llai na 4%

Plwm Llai na 2mg / kg
Tun Llai na 200mg / kg
Arsenig Llai na 0.5mg / kg
Mercwri Llai na 0.1mg / kg
Cadmiwm Llai na 0.5mg / kg
Copr Llai na 2mg / kg
Sinc Arlliw
Magnesiwm 0.2% o leiaf

lodin Hyd at 1 mg/kg
Calsiwm 0.08% - 0.15%

Cynhyrchir tair gradd wahanol o haenau; haenau bras, haenau méan a haenau wedi’'u
malu.

Ardal ddaearyddol

Y Fenai, Ynys Mén, Gogledd Cymru. Rhimyn o ddwr sy’n gwahanu Ynys Mén oddi wrth dir
mawr Cymru yw’r Fenai.

Mae’r Fenai yn llifo o Gaer Belan yn y pen de-orllewinol ar ochr y tir mawr SH 115 440610
a thrwyn Abermenai ar ochr Ynys Mén taflen AO SH 115 443615 hyd at linell rhwng y
lanfa sy’n ymestyn allan i'r Fenai ar 580740 ar ochr Ynys Mon a phen pellaf pier Bangor ar
ochr y tir mawr 582 736.

Mae’r ardal dan awdurdodaeth Ymddiriedolaeth Harbwr Caernarfon.



Prawf tarddiad

Caiff dwr mor ei dynnu o’r Fenai dan drwydded a roddir gan y Frenhines trwy
Ystadau’r Goron, a dyma’r unig ddeunydd crai a ddefnyddir i wneud Halen Mén.
Dengys y drwydded fod y dwr mér yn dod yn gyfan gwbl o’r Fenai.

Gellir priodoli ymddangosiad a blas priodol yr halen i arbenigedd a medrusrwydd
y bobl sydd wedi’'u hyfforddi yn y grefft o’i gynhyrchu. Caiff y sgiliau hyn eu
meithrin fel rhan o raglen hyfforddi sy’n cynnwys arddangosiadau ymarferol. Caiff
yr holl gynaeafwyr eu hyfforddi i gyrraedd y gweithdrefnau gweithredu safonol sy’n
sicrhau ansawdd cyson.

Mae Dadansoddi Peryglon a Phwynt Rheoli Critigol (HACCP) yn sicrhau bod
pwyntiau rheoli critigol a chofnodion yn cael eu cadw a'u cynnal drwy gydol y
broses gynhyrchu er mwyn arddangos diogelwch a natur olrheiniadwy’r cynnyrch.
HACCP yw’r system a ddilynir ar hyn o bryd, ond gellid defnyddio systemau tebyg
neu gyfwerth.

Caiff cofnodion dyddiol eu cadw mewn perthynas & ‘Rhyddhau Cadarnhaol’. Trwy
hyn, caiff yr amgylchedd gwaith ei archwilio i wneud yn siwr ei fod yn addas i’r
diben, caiff cofnodion glanhau eu cadw, a hefyd cedwir cofnodion o’r halen a gaiff
ei gynaeafu a’i bacio. Caiff ‘Cod Julian’ ei roi ar bob swp. Caiff y cod hwn ei fwydo
i system olrhain gyfrifiadurol, ac ar 6l i'r nwyddau adael y safle cofnodir bod y Cod
Julian dan sylw wedi mynd allan.

Caiff y cofnodion eu hysgrifennu gan y sawl sy’'n pacio neu’n cynaeafu, a'u gwirio
gan y goruchwyliwr. Cant eu ffeilio mewn man hygyrch, rhag ofn y bydd eu hangen
yn y dyfodol. Caiff yr holl gofnodion eu hysgrifennu a chaiff y Codau Julian eu rhoi
mewn system olrhain gyfrifiadurol, lle cofnodir faint o diwbiau/bagiau a gaiff eu
pacio.

Trwy ddefnyddio cod, gellir olrhain pob tiwb o halen at y sawl a’i paciodd.

Caiff holl gydrannau’r safle, ynghyd &’r holl gydrannau cynaeafu a phacio, eu
glanhau yn ddyddiol, yn wythnosol, yn fisol neu’n flynyddol, a chaiff y gwaith
glanhau ei gofnodi a’i archwilio.

Dull cynhyrchu

Mewn proses barhaus, caiff dwr mor ei sugno gan bympiau i danciau storio
seliedig wedi’'u gwneud o ddur gwrthstaen. Yna, mae’r dwr yn llifo i flaen-danc
seliedig, ac wedyn i'r safle crynhoi. Pibell a leolir mewn man rhynglanwol dan fanc
tywod 90 metr o’'r blaendraeth o flaen y safle halen yw’r ffynhonnell. Caiff y bibell
tynnu dwr ei gorchuddio a’i dadorchuddio ddwywaith y dydd wrth i'r llanw godi a
gostwng. Dim ond yn ystod penllanw y caiff y dwr mor ei bwmpio

Dwr mér pur yw'’r dwr a gaiff ei bwmpio, ac ni chaiff ychwanegion na hylifau eraill
eu hychwanegu ato. Mae banc tywod a banc cregyn gleision yn hidlo’r dwr mér
yn naturiol cyn iddo gael ei dynnu o’r Fenai. Yna, mae’r dwr mér yn mynd trwy
nifer o hidlyddion artiffisial: hidlydd tywod, hidlydd carbon a hidlyddion
polypropylen cyfrodedd o wahanol faint, ynghyd & hidlydd UV. Cedwir yr
hidlyddion hyn yn yr ystafell beiriannau

Mae’r dwr mér yn llifo i danc storio mawr, ac wedyn mae’n mynd i flaen-danc llai.



Caiff y dwr mor ei grynhoi'n heli yn 6l y cryfder angenrheidiol (o fewn ystod o 10-
20%) mewn anweddydd gwactod dwr mér, ac yna mae’n llifo i danc trwytho. Tanc
ag iddo ddwy haen yw'’r tanc trwytho, ac ynddo mae modd cymysgu heli a halen
er mwyn cael heli cryfach. Caiff crisialau halen sy’n llai na 2mm eu haildoddi.
Mae’r tanc trwytho’n bwydo’r tanciau crisialu yn 0l y cryfder angenrheidiol (o fewn
ystod o 17-25%), a chaiff yr heli ei grynhoi ymhellach gan wresogyddion nwy
uwchben y tanciau ar 50-65°c am hyd at 23 awr.

Caiff y tanciau crisialu eu newid yn rheolaidd a’u glanhau gyda dwr glan, ac yna
bydd y cylch yn ailddechrau.

Ar 0l cyrraedd y pwynt crisialu, mae crisialau’n dechrau ffurfio ar wyneb yr heli, ac
wrth i’'r crisialau fynd yn drymach maent yn suddo i waelod y tanciau. Mae’r pwynt
crisialu hwn yn amrywio rhwng 25% a 35% o Sodiwm Clorid a fesurir gan
halenfesurydd neu hydromedr a gall amrywio’n 6l y pwysedd atmosfferig a’r offer
a ddefnyddir.

Caiff y prosesau gwresogi ac awyru eu rheoli gan ffaniau echdynnu a pheiriannau
chwythu er mwyn sicrhau cynnyrch cyson.

Caiff yr haenau halen eu cynaeafu a llaw trwy eu rhofio gyda rhaw o’r tanc crisialu
a’u rhoi mewn gogr bas.

Caiff yr haenau halen eu rinsio & llaw mewn heli cryf er mwyn i'r haenau manach
syrthio trwy’r gwaelod gyda'’r sialc sydd dros ben. Gellir sicrhau’r ynmddangosiad
a’r blas priodol trwy arbenigedd a medrusrwydd y bobl sydd wedi’'u hyfforddi yn'y
grefft o gynhyrchu’r halen. Caiff y sgiliau hyn eu meithrin fel rhan o raglen hyfforddi
sy’n cynnwys arddangosiadau ymarferol gan staff presennol ynghyd a lluniau lliw
o haenau halen o faint, sidp ac ansawdd derbyniol ac annerbyniol. Caiff yr holl
gynaeafwyr eu hyfforddi i gyrraedd Gweithdrefnau Gweithredu Safonol sy’n
sicrhau ansawdd cyson yn yr holl fesuriadau.

Caiff y gwaith o gynaeafu’r haenau halen ei wneud yn y bore, ac yna caiff yr halen
ei osod mewn pentyrrau er mwyn iddo allu draenio dros nos. Y bore wedyn,
rhoddir yr halen mewn blychau bas a chaiff ei sychu mewn popty ar dymheredd
isel o 85¢ hyd nes iddo gyrraedd cynnwys lleithedd penodol sydd dan 4%. Bydd
y broses sychu’'n cymryd hyd at 24 awr, gan ddibynnu ar y lleithder a’r cynnwys
lleithedd. Rhan unigryw o’r broses sychu yw troi’r halen a llaw yn y blychau bas,
gan atal crwst o halen sych rhag ffurfio.

Caiff Halen Mon ei wneud o ddwr mor pur. Ni chaiff halen craig na halen mor ei
ychwanegu at y broses ar unrhyw adeg yn ystod y gwaith cynhyrchu.

Yna, caiff yr halen ei bacio & llaw mewn cynwysyddion priodol, yn 6l gofynion y
cwsmeriaid. Mae’r deunyddiau pacio i gyd yn ddiogel i'w defnyddio gyda bwyd.
Caiff yr holl brosesau sy’n gysylltiedig &'r gwaith cynhyrchu eu gwneud dan do,
mewn amodau a reolir, fel y gellir sicrhau cynnyrch terfynol cyson.



Cysylltiad

O ran ei flas a’'i ymddangosiad, mae’r halen mér yn nodweddiadol o’i darddiad. Yn yr un
modd ag y mae’r tywydd a ffactorau amgylcheddol yn effeithio ar rawnwin, mae glendid y
dwr mér a’r dull a ddefnyddir i wneud yr halen yn effeithio ar Halen Mén.

Caiff y Fenai ei bwydo gan lif glan y Gwlff, ac nid oes dinasoedd mawr na diwydiannau
trwm i'w cael ar ei glannau.

Daw Llif y Gwlff o’r Iwerydd ac mae’n golchi ar arfordir gorllewin Prydain. Mae’n
gynhesach nag arfordir y Dwyrain, gan gyrraedd cymedr o 15 gradd yn yr Haf ar yr wyneb
a 12 gradd yn y gwaelod (ffynhonnell: Atlas of the Seas around the British Isles, 1981).
Mae halwynedd cymedrig y dwr mér yn 34.25 i 35 rhan fesul 1000 o amgylch yr ardal, ery
gall gyrraedd hyd at 36.

Caiff hyn ei adlewyrchu ym mlas cryf Halen Mén, felly bydd angen llai ohono i roi blas ar
eich bwyd.

Mae natur unigryw’r cynnyrch yn deillio’n rhannol o’r amrediad llanw eithafol 0 9.5 metr,
sy’n golygu bod y Fenai yn cael ei newid ddwywaith y dydd gan y llanw.

Mae’'r llanw uchel dwbl anarferol, sy’n digwydd pan fydd Llif y Gwlff yn golchi o amgylch yr
ynys, yn helpu i gynnig cydbwysedd o elfennau hybrin ac mae’n darparu corff newydd o
ddwr mér bob dydd y gellir gwneud defnydd ohono.

Caiff y dwr mér ei hidlo trwy gael ei dynnu drwy fanc tywod, ac yna banc cregyn gleision.
Mae ansawdd y deunydd crai yn cael effaith uniongyrchol ar ansawdd yr halen moér.

Lawn cyn bwysiced, mae’r broses rinsio’n unigryw i'r cynnyrch hwn.

Cynnwys mwynol Halen Mén sydd wrth wraidd y ffaith fod ymddangosiad, ansawdd, blas a
theimlad yr halen yn y geg yn nodedig o wahanol. Mae ei haenau’n fawr ac yn fflat, ac nid
ydynt yn ronynnog.

Y gwaith o rinsio’r halen sy’n rhoi iddo ei liw gwyn a’i flas pur, heb unrhyw chwerwder — sef
rhywbeth a all ddigwydd os ceir gormod o galsiwm.

Cysylltiad a’r ardal ddaearyddol

Mae natur neilltuol yr ardal wedi’i seilio ar ei hamodau hinsoddol, y ffaith fod yna amrediad
llanw, a diffyg llongau neu ddiwydiannau trwm.

Mae’r banc tywod a’r banc cregyn gleision yn ei gwneud hi’n bosibl i'r dwr gael ei hidlo
ymlaen llaw, a hefyd mae’r pysgod cregyn yn tynnu calsiwm o’r dwr mér yn ystod y tymor
tyfu.

Yn hanesyddol, mae’r cofnodion cyntaf o wneud halen ar Ynys Mén yn deillio o gyfnod y
Rhufeiniaid, a chyrhaeddodd yr arfer ei benllanw yn nechrau’r ddeunawfed ganrif.



Ceir olion gwaith halen yng Nghaergybi yng ngogledd yr ynys — ar ‘Ynys Halen’, a gaiff ei
chysylltu &’r brif ynys gan ffordd. Cafodd Ynys Halen ei henwi ar sail y gwaith halen a oedd
yno, lle cai dwr mér ei brosesu i wneud halen mor.

Caewyd y ffatri yn y ddeunawfed ganrif, oherwydd cai halen craig ei ddefnyddio i ‘gryfthau’r
heli’ ac ystyrid bod hynny’n rhyw fath o lygriad.

Dechreuwyd y gwaith halen presennol, Halen Mén, ym Mrynsiencyn ym 1997.

Mae Halen Mén wedi hen ennill ei blwyf a chaiff ei gydnabod gan y diwydiant bwyd yn y
DU a thrwy’r byd.

Ac yntau’'n gynnyrch o ansawdd, caiff ei ddefnyddio gan lu o ben-cogyddion a
gastronomyddion, ac mae’n ymddangos yn rheolaidd ar eu bwydlenni fel cynhwysyn
penodol.

Mae myrdd o fusnesau bwyd-amaeth a pherchnogion bwytai enwog wedi dweud mai dyma
eu hoff halen.

Dyma sylwadau lle cydnabyddir blas a rhanbarth Halen Mon.

‘Mae Halen Mén yn ddiguro: mae ganddo flas pur, brathiad perffaith ac ansawdd crensiog
bendigedig.’

Chris Chown
Pen-cogydd/Perchennog, Plas Bodegroes, Pwllheli, Cymru

‘Rydw i'n defnyddio Halen Mén gan ei fod yn cyd-fynd &m hathroniaeth bwyd; ychydig
iawn o waith sydd ei angen i droi cynhwysion da yn brydau gwych. Pan fydda i’'n ei
ychwanegu, mae Halen Mén yn altro pob pryd.’

Jane Milton
Arbenigwr yn y Diwydiant Bwyd, blogiwr a phen-cogydd

‘Caiff Halen Mén’ ei echdynnu’n ofalus iawn trwy ddefnyddio system arloesol sy’n cadw
holl fwynau ac elfennau hybrin dwr mér aflonydd y Fenai.

Mae strwythur mwynol cymhleth Halen Mén yn bywiogi ac yn deffro sensitifrwydd y
rhannau blasu o fewn y geg, gan roi blas amheuthun iawn ar y bwyd.’



Colin Pressdee
Awdur bwyd

‘Mae haenau cain yr Halen Mér Organig yn gadael blas hirbarhaol bendigedig ar y
gwefusau, fel y dwr mér clir o Ynys Mén sy’n sail iddyn nhw, ac maen nhw’n ychwanegu
dyfnder cyfareddol at bob pryd pan gan nhw’u defnyddio... Yn wir, dyma rywbeth a all
newid bywyd rhywun.’

Simon Majumdar

Awdur, awdur bwyd a darlledydd

Corff arolygu

Enw: Knight International Inspectorate

Cyfeiriad: Winnington Hall
Winnington Lane
Winnington
Northwich
Cheshire

United Kingdom

Cws8 4DU
Rhif ffon: 01606 871051
Cyfeiriad ebost: solo@knightinternational.co.uk

Mae’r corff arolygu yn cydymffurfio ag egwyddorion safon EN 45011.

4.8 Labelu

